
ԹԱԼԻՆ ՀԱՄԱՅՆՔՈՒՄ ՄԱՍՆԱԿՑԱՅԻՆ ԲՅՈՒՋԵՏԱՎՈՐՄԱՆ ԳՈՐԾԸՆԹԱՑԻ ԺԱՄԱՆԱԿ ԸՆՏՐՎԱԾ ԱՌԱՋԱՐԿԻ ԻՐԱԿԱՆԱՑՄԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ
(Զեկ․ Մ․Ներսիսյան)
           Ղեկավարվելով «Տեղական ինքնակառավարման մասին» ՀՀ օրենքի 8-րդ հոդվածի 1-ին մասի 14-րդ կետով, 11-րդ հոդվածով, 13-րդ հոդվածի 10-րդ մասով, հաշվի առնելով համայնքում մասնակցային բյուջետավորման գործընթացի կառավարման հանձնաժողովի 2025 թ-ի փետրվարի 26-ի որոշումը,
Թալին համայնքի ավագանին որոշում է՝
1.Հավանություն տալ մասնակցային բյուջետավորման գործընթացի ժամանակ hամայնքի բնակիչների կողմից ներկայացված և քվեարկության արդյունքում հաղթող ճանաչված առաջարկին համաձայն հավելվածի:
2.Առաջարկները իրականացնել գնումների մասին օրենսդրության և այլ նորմատիվային ակտերի պահանջներին համապատասխան։
3.Համայնքի ղեկավարին՝ առաջարկների իրականացման ավարտից հետո ամփոփ հաշվետվություն ներկայացնել ավագանուն։
4.Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Թալին համայնքի ավագանու քննարկմանը ներկայացվող  որոշման նախագիծը  մշակվել է <<Տեղական ինքնակառավարման մասին >>  ՀՀ օրենքի 8-րդ հոդվածի 1-ին մասի 14-րդ կետով, 11-րդ հոդվածով, 13-րդ հոդվածի 10-րդ մասով, հաշվի առնելով համայնքում մասնակցային բյուջետավորման գործընթացի կառավարման հանձնաժողովի 2025թ-ի փետրվարի 26-ի որոշումը,
Իրավական ակտի ընդունման նպատակը և կարգավորման անհրաժեշտությունը։
Իրավական ակտի ընդունման նպատակն է հաստատել համայնքի բնակիչների կողմից մասնակցային բյուջետավորման գործընթացում ընտրված առաջարկի իրականացմանը հավանություն տալը՝ ապահովելով բնակչության մասնակցությունը տեղական կառավարման գործընթացներին և համայնքային ծրագրերի թափանցիկ ու նպատակային իրականացման հաշվետվողականություն: Կարգավորման անհրաժեշտությունը հիմնավորված է «Տեղական ինքնակառավարման մասին»  ՀՀ օրենքի 8-րդ հոդվածի 1-ին մասի 14-րդ կետով, 11-րդ հոդվածով և 13-րդ հոդվածի 10-րդ մասով սահմանված իրավունքներով և պարտականություններով, ինչպես նաև համայնքում մասնակցային բյուջետավորման գործընթացի կառավարման հանձնաժողովի 2025 թվականի փետրվարի 26-ի որոշմամբ։
Իրավական ակտի ընդունման կապակցությամբ այլ իրավական ակտերի ընդունման անհրաժեշտության մասին.	
Ավագանու որոշման նախագծի ընդունումը չի առաջացնում  այլ իրավական ակտերի ընդունում։ 
Իրավական ակտի ընդունման կապակցությամբ բյուջեում եկամուտների և ծախսերի ավելացման կամ նվազեցման մասին
 Իրավական ակտի ընդունումը նախատեսում է համայնքի բյուջեում նախատեսված միջոցների նպատակային օգտագործում ընտրված առաջարկի իրականացման համար, առանց նոր ծախսերի ավելացման կամ եկամուտների նվազեցման։
Նախագծով առաջարկվող կարգավորումների բնույթն ու նպատակը               
Նախագծով առաջարկվող կարգավորումները գործնական բնույթ ունեն՝ ուղղված ընտրված առաջարկի արդյունավետ և նպատակային իրականացման ապահովմանը, բյուջեի նպատակային օգտագործման վերահսկելիության ամրապնդմանը:
Սոցիալական ուղղություն 
Ընտրված առաջարկի իրականացումը նպաստում է համայնքի բնակիչների կյանքի որակի բարձրացմանը, հանրային տարածքների բարեկարգմանը և համայնքային ակտիվ մասնակցության խթանմանը՝ ապահովելով բնակիչների անմիջական ներգրավվածությունը որոշումների կայացման գործընթացում։
Կրթամշակութային ուղղություն
Ծրագրի իրականացումը նպաստում է համայնքում կրթական և մշակութային նախաձեռնությունների զարգացմանը՝ ստեղծելով հնարավորություն ուսուցման, ստեղծագործական գործունեության և համայնքային միջոցառումների կազմակերպման համար։
Տնտեսական զարգացման ուղղություն
Առաջարկի իրականացումը դրական ազդեցություն կունենա համայնքի տնտեսական ակտիվության վրա՝ բարելավելով ենթակառուցվածքները, խթանելով տեղական ծառայությունների զարգացումը և ստեղծելով ժամանակավոր կամ մշտական աշխատատեղեր ծրագրի իրականացման ընթացքում:
 Իրավական ակտի կիրառման դեպքում ակնկալվող արդյունքները
· բնակչության մասնակցության մակարդակի բարձրացում համայնքային կառավարման գործընթացներում,
· համայնքային ծրագրերի առավել արդյունավետ և թափանցիկ իրականացում,
· հանրային վստահության ամրապնդում տեղական ինքնակառավարման մարմինների նկատմամբ,
· համայնքային միջավայրի բարելավում և մասնակցային բյուջետավորման մշակույթի կայուն զարգացում

